
GOUVÈNÈ CUOMO RESEVWA PLAN FINAL POU METE FEN NAN EPIDEMI VIH/SIDA NAN 
ETA NEW YORK NAN FEN ANE 2020 

 

Plan an gen ladan rekòmandasyon pou chanje kondisyon pwoblèm lan nan amelyore tès 

VIH, prevni pwopagasyon maladi a, ak bay pi bon tretman  

 

 

Gouvènè Andrew M. Cuomo jodia te resevwa plan final pou mete fen nan epidemi VIH/SIDA 

nan Eta New York nan fen ane 2020. Manm Gwoup travay la te bay plan pou mete fen nan 

epidemi a, e li te gen ladan rekòmandasyon ki sipòte objektif Gouvènè a pou redwi chak ane 

kantite nouvo enfeksyon VIH a sèlman 750 (nan yon estimasyon 3,000) nan fen ane 2020 epi 

reyalize pou premye fwa diminisyon nan frekans VIH nan New York. Sa a ta make premye fwa 

gen yon rediksyon nan jeneralizasyon SIDA akoz yon diminisyon nan nouvo ka yo. Yon epidemi 

se yon fenomèn maladi kontajye ki jeneralize nan yon kominote nan yon tan patikilye. Objektif 

Gouvènè a mete Eta New York nan yon pozisyon lidèchip nan yon efò nasyonal ak mondyal 

pou mete fen nan  epidemi VIH/SIDA.  

 

”Yon fwa ankò, New York se yon lidè nasyonal nan chanje sitiyasyon an epi di ke nou pa pral 

kanpe jiskaske nou mete epidemi SIDA nan achiv,” Gouvènè Cuomo te deklare. “Nou dwe 

ajoute SIDA nan lis maladi ki te konkeri sosyete nou an, e jodia nap di nou kapab, nou dwe e 

nou pral mete fen nan epidemi sa a. Plan pou mete fen gwoup travay la te konpile a entelijan, li 

mande yon apwòch ki toutafè konpreyansif enkli plis tès, plis swen sante ak plis aksè a nouvo 

medikaman. Nou ka fè sa nan ane 2020 epi mete fen nan kochma sa yon fwa pou tout.”  

 

Ou ka jwenn Plan an la – enkli rekòmandasyon pou adrese plan twa pwen Gouvènè a te 

anonse nan jen 2014 pou diminye nouvo enfeksyon VIH pa:  

1. Idantifye moun ki genyen VIH ki pa fè dyagnostik epi relye yo avèk swen sante; 

2. Relye epi kenbe moun ki dyagnostike avèk VIH a swen sante epi fè yo jwenn terapi 

anti-VIH pou ogmante represyon VIH kidonk yo ka rete ansante epi prevni plis 

transmisyon; ak 

3. Bay aksè a Pre-Ekspozisyon Pwofilaksi (PrEP) pou moun ki gen risk elve pou kenbe 

yo VIH negatif.  

 

Gwoup travay la te rankontre pandan senk okazyon kòmanse nan mwa oktòb. Nan fason pou 

rasanble rekòmandasyon pou konsiderasyon yo ki soti toupatou nan eta, ak yon seri fowòm 

ekout ki te fèt ak fòm rekòmandasyon sou entènèt ki te disponib piblikman. Gwoup Travay la te 

jenere yon total 294 rekòmandasyon ak revizyon. Kat komite Gwoup Travay la – Done, Swen, 

Prevansyon, ak Lojman ak Sèvis Sipò– te itilize enfòmasyon sa pou devlope plan dokiman final 

la. 

 

Wap jwenn plis enfòmasyon sou manm Gwoup Travay la pou mete fen nan Epidemi sa la.  

 

Nan bidjè 2015-16 lan, Gouvènè Cuomo te enkli $10 milyon pou sipòte fen epidemi an nan Eta 

New York. Bidjè a te retire tou egzijans pou moun ki nan etablisman koreksyon yo bay 

konsantman alekri pou tès VIH, ankouraje popilasyon ki gen risk elve a itilize kapòt nan entèdi 

pwokirè yo pou pa itilize yo kòm prèv nan ka pwostitisyon yo, epi fè li legal pou posede sereng 

ke yo jwenn grasa pwogram aksè sereng. 

 

Komisyonè Sante pa Entèrim Eta Howard Zucker, M.D., J.D., te deklare, “Gwoup Travay la te te 

devlope dokiman Plan an ki bay Eta New York nouvo etap konkrè ki pral diminye nouvo 

enfeksyon ak amelyore lavi tout Nouyòkè yo kap viv avèk VIH/SIDA. “Yo pral mete nou nan yon 

istwa ke nou genyen pi move epidemi VIH nan peyi a youn kote nouvo enfeksyon yo pral ra e 

moun yo kap viv avèk maladi a pral gen yon dire lavi nòmal avèk kèk ti konplikasyon.”  

 

Prezidan ak PDG Housing Works Charles King, ki travay tou kòm Ko-Prezidan nan Kominote 

Gwoup Travay la, te deklare, “Plizyè santèn moun toupatou nan eta te patisipe nan pwosesis sa 

a. Sa a gen ladan plizyè èdtan nan sesyon ekout ak lòt konvèsasyon fòmèl ak enfòmèl, 

refleksyon, kritik, ak ede nou panse atravè lide nou yo. Mwen fyè dèske mwen te travay kòm 

Ko-Prezidan Kominotè pou Gwoup Travay la. Nou te reyalize travay sa an konsiltasyon konplè 

avèk plizyè santèn entèvenan ki soti toupatou nan eta e nou te devlope yon Plan ki bay yon gid 

klè pou mete fen nan epidemi VIH isit la nan Eta New York nan ane 2020.” 

 

PDG GMHC Kelsey Louie te deklare, “Jodia make kòmansman sa ki te kapab youn nan dènye 

chapit nan lit pou mete fen nan VIH ak SIDA. Nou gen zouti yo, nou genyen done, nou gen 

politik san parèy e patenarya avèk Gouvènè Andrew Cuomo. Kounye a nou gen yon plan pou 

ede reyalize plan pou mete fen nan SIDA kòm yon epidemni nan 2020 yon reyalite.”  

 

Plan premyèman striktire pou enkli plan twa pwen Gouvènè a, men tou lap gen ladan lòt 

rekòmandasyon pou diminye nouvo enfeksyon ak anpeche pwogresyon maladi a. Gwoup 

Travay la te asire ke priyorize bezwen popilasyon kle yo pral gen enpak enpòtan pou VIH ak 

SIDA vini yon konpozan santral nan plan dokiman final la. Rekòmandasyon ak strateji ki te enkli 

nan Plan an gen entansyon pou evolye avèk nouvo teknoloji ak avansman politik kidonk 

dokiman ka rete itil ak enpòtan pandan ane yo ant devlopman l ak fen an nan 2020.  

Plan rekòmandasyon an sipòte plan Gouvènè a pou chanje sitiyasyon an enkli:  

1. Fè tès woutin VIH reyèlman woutin 

2. Elaji depistaj ki sible 

3. Adrese enfeksyon egi 

4. Amelyore referans ak angajman 

5. Kontinyèlman aji pou kontwole ak amelyore pousantaj nan represyon viral 

6. Ankouraje pèfòmans 

7. Itilize nivo done kliyan pou idantifye epi asiste pasyan yo ki pèdi swen oswa ki pa 

siprime viralman 

8. Amelyore ak rasyonalize sèvis yo pou sipòte bezwen ki pa medikal pou tout moun yo 

ki gen VIH 

9. Bay sèvis amelyore pou pasyan yo ki nan enstitisyon koreksyon ansanm avèk lòt 

enstitisyon yo ak pwogram spesyal pou pasyan kap retounen lakay yo soti nan 

anviwonman koreksyon oswa lòt enstitisyon 

10. Ogmante opòtinite grasa Pwogram Sistèm Livrezon Refòm Rekonpans Peman 

(DSRIP) pwosesis pou sipòte pwogram yo pou reyalize objektif yo ki gen rapò a lyezon, 

retansyon ak sipresyon viral 

11. Antreprann yon kanpay edikasyon nan tout eta sou PrEP ak nPEP 

12. Enkli yon vayrete pwogram nan tout eta pou distribisyon ak ogmante aksè pou PrEP 

ak nPEP 

13. Kreye yon mekanis kowòdone nan tout eta pou moun yo gen aksè a swen ki santre 

sou prevansyon PrEP ak nPEP 

14. Devlope mekanis pou detèmine izaj PrEP ak nPEP ak aderans nan tout eta 

15. Ogmante elan nan pwomote sante moun ki itilize dwòg yo  

16. Asire aksè a lojman estab  

17. Redwi nouvo frekans VIH pami sanzabri jèn yo grasa lojman stab ak sèvis sipò 

18. Asire ak pwoteje sante, lojman ak dwa imen pou kominote LGBT yo 

19. Mete sou pye yon apwòch global entegre pou swen sante trans-seksyèl ak dwa imen 

20. Bay pwoteksyon elaji Medicaid pou sèvis sante ki gen rapò a sèks ak dwòg pou 

popilasyon ki sible yo 

21. Etabli mekanis pou yon mendèv travay anplwaye VIH 

22. Asire aksè a swen pou rezidan riral, iben ansanm avèk lòt zòn nan eta 

23. Ankouraje ediksyon seksyèl global ki sen 

24. Retire dekourajman ki gen rapò a posesyon kapòt 

25. Ankouraje tretman kòm enfòmasyon prevansyon ak kanpay medya anti-stigma 

26. Bay tès HCV pou moun yo ki gen VIH epi retire restriksyon pou aksè tretman HCV ki 

baze sou konsiderasyon finansye pou moun ki ko-enfekte avèk VIH ak HCV 

27. Aplike Lawa Swen Konpasyon nan yon fason ki gen plis chans pou amelyore 

sipresyon viral VIH 

28. Asire finansman ekitab lè resous yo swiv epidemi statistik la 

29. Elaji ak amelyore itilizasyon done pou kontwole ak rapòte pwogrè 

30. Ogmante aksè a opòtinite travay ak travay /sèvis vokasyonèl 

Enfòmasyon adisyonèl disponib nan health.ny.gov/ete.  

### 

